
La comunité d’Al Plan ti aoda döt le bun,
sanité y benedisciun

ai geniturs Roy Johannes Van Leeuwen y Iris Pedevilla
por le Bato de picia AMY SOPHIE,

y ai geniturs Karl Heinz Maneschg y Arlinda Mama
por le Bato de picio LUIS.

Unité Pastorala: La Unité Pastorala Val Badia pîta la poscibilité da jí sö Oies por se 
pissié, s’encunté o se baié fora con n preo, vigne vëndres dales 16:30 ales 18:00. Ai 
14 de jügn él lassö nosc ploan signor Heinrich.

Ores d’adoraziun: Lönesc de Pasca de Má dales 8:00 ales 9:00: Mantëna, Gran 
Pré, Ras, Costa, Val, Chës Costes, Valiares, Pelegrin, Costata, Ciasé, Col; 9:00 - 
10:00: Al Plan Dessora y Al Plan Dessot.

KVW Seniorenclub: En dedemesaledema ai 12 de jügn pëiun ia ales 9:00 dal Cone 
demez cole bus, por jí eten Gsies y da danló a pé cina ala Kradorferalm. Al é na picia 
ora, saorí da jí. Prenotaziuns pa Lidia al 339 7899107.

Conzert: Le cor da Viena ”cantus iuvenis” sot la direziun de André Comploi, tin conzert 
te dlijia d’Al Plan, encö Pasca de Ma ai 9 de jügn ales 19:30, sot al titul ”Corusc dla 
Vita”. Al sará da aldí n program musical dër desvalí: da balades pop fina ciances de 
dlijia. Cianté gnarál dal amur, dla belëza dla natöra y dal sö y jö de nosta vita.

Sorvisc ai Jogn: Le SaJ Val Badia pîta le Sorvisc de consulënza y orientamont por jogn, 
jones y geniturs, sön temesc co reverda la jonëza y l’educaziun. Al é vigne secundo 
y cuarto dedemesaledema dal mëns dales 9:30 ales 11:30 tal Zënter Pedagogich da 
Picolin (alzada -1) y vigne secundo y cuarto dedemesaledema dales 13:00 ales 15:00 
tal zënter Saj.un sö La Ila (Ciasa dla Cultura, alzada -2). An ne mëss nia se prenoté y la 
consulënza é debann. Enformaziuns pa barbara@jogn.org o 342 8410721.

Biblioteca: Al vën lascé alessëi che la biblioteca romagnará slüta dai 17 ai 30 de jügn.

Comun: Al vën lascé alessëi che la nodadoia a Raiscia é slüta dai 17 ai 30 de jügn. Le 
Comun recorda che i zitadins dal comun de Mareo ciafa n rabat da jí a nodé a Raiscia.

Sci Club d’Al Plan: Düc i mituns y les mitans co á ligrëza da jí coi schi - dla 1a 
elementara ensö - pó ciamó se scrí ete al Sci Club anter i 25 de jügn. Enformaziuns pa 
Gabriel al nr. 348 4124277.

Tan debota che le tomp passa... 
belo endô él n ann de scora co vá a 
piz. I orun le slü jö deboriada, cola 
mëssa de conclujiun en vëndres ai 14 de jügn ales 8:00 te dlijia. Le Ploan 
y la Ploania tol l’ocajiun por rengrazié la Scora con düc sü protagonisć y 
colaboradus por la bona colaboraziun albüda ia por l’ann. Che i mënsc da 
d’isté pói ester por scolars y ensegnanc y döt le personal n tomp de palsa y 
regeneraziun, acompagné dé por dé dla benedisciun de Chël Bel Dio.

Bones vacanzes a düc, y döt le bun por chi co ará ciamó ejams!!!

Bones vacanzes!!!



16.30 - 18.00: Confesciuns sö Oies


